
DITA 8 – NËNSHTRIMI NDAJ FRYMËS SË SHENJTË 

“Prandaj unë po ju them: Çdo mëkat dhe blasfemi do t'u falet njerëzve; por blasfemia kundër Frymës 
nuk do t'u falet atyre.” (Mateu 12:31) 

Dëshmi 

“Askush nuk duhet ta shohë mëkatin ndaj Frymës së Shenjtë si diçka misterioze dhe të papërcaktuar. 
Mëkati ndaj Frymës së Shenjtë është mëkati i refuzimit të vazhdueshëm për t’ju përgjigjur thirrjes për 
pendim” (Ellen White, SDA Bible Commentary, vol. 5, f. 1093). 

Edhe njerëzit e mbushur me Frymën ndonjëherë bëjnë gabime. Abrahami, Moisiu, Davidi, dhe Pjetri 
kishin difekte në karakter dhe dështime të momentit në orën e tundimit. Edhe Jezusi u tundua (Mateu 
4), megjithëse asnjëherë nuk mëkatoi. Prandaj thjesht se ecim në Frymën këtë moment nuk do të thotë 
se nuk kemi mundësi të bëjmë gabime, dhe gabimi nuk është njësoj si të ngurtësosh zemrën në mëkat. 

Një grua në moshën e thyer ishte bërë e pashpirt, e dekurajuar dhe inatosur. Kishte pak tolerancë ndaj 
të tjerëve përveçse atyre që i kishte për shumë vite miq të ngushtë. Kur vizitorët vinin në kishë ajo 
shpesh bënte komente ofenduese në lidhje me fëmijët e tyre, veshjen apo ndonjë gjë tjetër. Anëtarët e 
sapo pagëzuar dhe të tjerët ofendoheshin nga kritikat e saj të vrazhda. Disa u dekurajuan kaq shumë sa 
nuk vinin më në kishë. Unë nuk dija gjë për të gjitha këto deri në një takim me elderat. I pyeta nëse e 
dinin përse njerëzit nuk po ktheheshin sërisht në kishë. Disa tundnin kokën në heshtje. Më në fund një 
elder foli: “Pastor, kemi një zonjë në bashkësi që nuk i vë fre gjuhës. Ajo bën thashetheme dhe kritikon 
pothuajse këdo. Për këtë arsye njerëzit nuk kthehen sërisht në kishën tonë.” “Për sa kohë ka vazhduar 
kjo gjë?” i pyeta. “Për shumë vite,” ishte përgjigja. “Përse nuk ka bërë gjë njeri deri tani?” vazhdova. 
“Janë përpjekur disa pastorë, por nuk ka patur ndonjëherë ndonjë ndryshim.” “Kjo thjesht nuk mund të 
vazhdojë,” i thashë, “prandaj kjo është ajo që propozoj. Do i shkoj për vizitë kësaj zonje dhe do t’i kërkoj 
që brenda dy javëve të ndryshojë sjelljen e saj. Nëse ajo nuk do, atëherë do e sjell emrin e saj në bordin 
e ardhshëm për të marrë masa disiplinore. E kam mbështetjen tuaj si elder?” Elderat e mbështetën 
njëzërasi planin. 

Lashë takim për të vizituar zonjën në fjalë. “E di përse ke ardhur,” më tha kur u ula në dhomën e 
ndenjes. “E di?” i thashë. “Po”, vazhdoi ajo, “ke ardhur që të flasësh në lidhje me mënyrës si flas unë me 
të tjerët.” “Po, i ke rënë pikës,” i thashë, “por nga e dijë këtë gjë?” “Sepse më kanë ardhur edhe dy 
pastorë të tjerë në shtëpi të flasin për të njëjtën gjë.” “A bëri ndonjë të mirë?” e pyeta. “Jo.” “Pse?” i 
thashë. “Sepse kam të drejtën të them atë që mendoj se është më e mira, dhe njerëzit janë tepër të 
ndjeshëm.” 

Diskutova me të rreth sjelljes së Krishter duke përdorur vargje si Efesianët 4:29-31, por gruaja ende nuk 
donte të ndryshonte. Me një lutje në zemrën time, i thashë, “Ke dy javë të ndryshosh sjellje, përndryshe 
do më duhet ta nxjerr emrin tënd në bordin e ardhshëm që të disiplinohesh, dhe për këtë kam 
mbështetjen e elderave.” “Nuk do e bësh një gjë të tillë!” më bërtiti. “Oh, po, do e bëj vetëm nëse ti do 
të ndryshosh mënyrën sesi flet me të tjerët.” “Nuk mendoj se elderat do të të mbështesin për këtë gjë,” 
më tha. “Ata e kanë bërë tashmë, dhe mund t’i pyesësh vetë nëse do, por kështu qëndrojnë gjërat,” i 
thashë. Kjo gjë e bëri gruan të ulej dhe të reflektonte solemnisht në heshtje. Me mirësjellje i thashë, “Të 
gjithë të duam dhe dëshirojmë të jesh pjesë e bashkësisë tonë, por kjo sjellje duhet të ndryshojë.” 

Sabatin tjetër nuk erdhi në kishë. Miqtë e saj më shmangnin. E dija se të gjithë po vuanin për këtë 
situatë. Sabatin tjetër, para se të përfundonin dy javë, ajo erdhi në kishë. I dola para ta përshëndesja. 
Fytyra e saj ishte e kthjellët, por më kapi fort dorën. “Pastor,” tha, “i mendova sërisht të gjitha çfarë më 
the. Dua që të dish se tani shoh qartë se kam gabuar gjithë këto vite. Shpresoj të më falësh, dhe kam 
ndërmend t’ju kërkoj falje elderave dhe gjithë kishës. Me ndihmën e Zotit, do të jem një grua tjetër.” 



Sytë i shndrisnin nga lotët për këtë rrëfim, dhe më bëhet qejfi të them se ajo e mbajti premtimin. 
Njerëzit filluan sërisht të vinin në kishë, dhe bashkësia u rrit shpejt. 

Vargje biblik për tu lutur 

• Mateu 12:31, 32 – Blasfemia është të justifikosh mëkatin dhe të zësh vendin e Zotit (Mark 2:7-
11; Gjoni 10:33). 

• Hebrenjtë 6:4-6 – Njerëzit që janë konvertuar me të vërtetë mund të largohen nga Jezusi 
• Hebrenjtë 4:7 – Koha më e mirë për t’ju bindur zërit të Frymës së Shenjtë është kur Ai të flet për 

herë të parë. 
• Veprat 7:51 – Mos i rezistoni udhëheqjes dhe paralajmërimeve të Frymës së Shenjtë. 
• Luka 13:34 – Dorëzojani jetën Jezusit para se të jetë tepër vonë, siç ndodhi me Jeruzalemin e Tij 

të dashur. 

Sygjerime për lutje 

• I dashur At, le ta dëgjoj gjithmonë zërin tënd. Më fal sa herë që kam qënë kokëfortë. Mi hap sytë 
dhe veshët të dalloj vullnetin Tënd dhe më jep kurajo të bindem. 

• I dashur Jezus, më fal për dhimbjen që të kam shkaktuar kur nuk kam dashur t’i lë mëkatet e 
mia. Të lutem mos e hiq Frymën e Shenjtë nga unë dhe ma zbut zemrën që të mbart udhëzimet 
e Tua. 

• Të lutem të falësh kishën tonë kur nuk kemi dëgjuar zërin Tënd në Bibël. Na ndihmo si një 
bashkësi të pastrohemi nga mëkati dhe të restaurojmë prezencën e Frymës Tënde mes nesh. 

• Krijo në ne një zemër të pastër, o Zot, dhe ripërtëri një frymë të drejtë në ne. Mos na dëbo nga 
prania jote dhe mos e hiq Frymën Tënde të Shenjtë nga ne. Na restauro gëzimin e shpëtimit 
Tënd. Pastaj do të mund t’ju mësojmë mëkatarëve rrugët e Tua, dhe ata do të konvertohen 
(Psalmi 51). 

• At, ndërmjetësojmë për ata që mund të jenë viktima të situatave apo vartësive. Të lutemi të 
thyesh vargonjtë që i mbajnë lidhur! Le të mund t’i fitojmë sërisht për Ty përmes dashurisë dhe 
përkujdesjes sonë. 

• Të lutemi të na mësosh si të shpallim besimet themelore të kishës sonë me qartësi, kreativitet, 
dhe ndershmëri biblike. Dashuria e Jezusit le të jetë në thelb të çdogjëje që besojmë. 

• Të kërkojmë të pregatitësh të rinj për të mbjellë kisha në 789 grupe njerëzish në 9 shtete të 
North American Division. 

• Kërkojmë të ngresh misionarë mjeksorë për të mbjellë kisha mes 830 grupe njerëzish në 11 
shtete të East-Central Africa Division. 

• Kërkojmë të ngresh luftëtarë lutjeje të ndërmjetësojnë për 2,568 grupe njerëzish në 4 shtete të 
Southern Asia Division. 

• Kërkojmë të ngresh drejtues të rinjsh dhe të bekosh trajnimet e SYL (Senior Youth Leadership). 
• Faleminderit At që dërgon Frymën e Shenjtë të konvertojnë shtatë personat në listën tonë të 

lutjes. 
• Kërkesa lokale për lutje: 

 


